
 
 
 
 

ᐱᓕᕆᐊᖑᓯᒪᔪᑦ 

ᑭᓈᓗᖃᕐᕕᒻᒥ ᖃᐅᔨᓴᕐᓂᖅ ᐳᕙᓪᓗᓐᓂᕐᒧᑦ ᓄᓇᕗᒻᒥᑦ  

ᑕᐃᒪ ᐳᕙᓪᓄᓐᓂᖅ, ᐱᓕᕆᖃᑎᖃᕐᓗᑎᒃ ᒐᕙᒪᒃᑯᒃ ᓄᓇᕗᒻᒥ, ᓄᓇᕗᑦ ᑐᙵᕕᒃ ᑎᒥᖓᑦ.   

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᐋᑐᕚᒥ ᐋᓐᓂᐊᕕᐊᓗᒻᒥ ᖃᐅᔨᓴᕐᕕᒃ, ᐱᒋᐊᖅᑎᑦᓯᓂᕐᒧᑦ 

ᑕᓪᓕᒪᓄᑦ-ᐊᕐᕌᒍᓐᓄᑦ ᖃᐅᔨᓇᓱᐊᕐᓂᕐᒧᑦ ᓄᑖᓂᒃ ᖃᐅᔨᓴᕈᑎᓄᑦ ᖃᐅᔨᓂᕐᒧᑦ ᓄᖅᑲᑎᑦᓯᓂᕐᒧᓪᓗ 

ᐳᕙᓪᓗᓐᓂᕐᒧᑦ (TB) ᓄᓇᕗᒻᒥ.  

ᐳᕙᓪᓗᓐᓇᖅ ᓴᖅᑭᑎᑦᓯᖏᓐᓇᖅᑐᖅ ᐱᒻᒪᕆᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕗᒻᒥ, 

ᐱᓗᐊᖅᑐᒥ ᐊᑦᑐᐃᓂᖏᓐᓄᑦ ᐃᓄᐃᑦ ᐃᓄᒋᐊᓐᓂᖏᓂᒃ. ᖃᓄᐃᓐᓂᐅᔪᓄᑦ ᖃᑦᓯᐅᓂᖏᑦ 

ᐳᕙᓪᓗᓐᓇᕐᒧᑦ ᐋᓐᓂᐊᖅ ᐃᓄᐃᑦ ᓄᓇᖓᓐᓂᑦ ᐅᖓᑖᓄᑦ 400 ᐅᓄᓂᖅᓴᐅᔪᖅ 

ᓄᓇᖃᖅᑳᖅᓯᒪᖏᑦᑐᓄᑦ ᐃᓄᓐᓄᑦ ᐃᓅᓕᖅᓯᒪᔪᓄᑦ ᑲᓇᑕᒥ.  

ᐳᕙᓪᓗᓐᓂᖅ ᖁᐱᕐᕈᐊᕐᔪᐃᑦ ᐋᓐᓂᐊᖅ ᖁᐃᖅᑐᙱᓐᓇᑎᑦᓯᔪᓐᓇᖅᑐᖅ, ᐆᓇᓗᐊᖅᑐᖅ ᑎᒥᖓ, 

ᐅᓐᓄᐊᒃᑯᑦ ᖃᐅᓯᒐᓚᑲᑕᓐᓂᖅ, ᐊᓯᖏᓐᓂᓪᓗ ᖃᐅᔨᔾᔪᑕᐅᔪᓐᓇᖅᑐᓂᒃ. 

ᐊᐃᑦᑐᖅᓘᑕᐅᔪᓐᓇᓚᕆᑦᑐᖅ ᐅᓗᕆᐊᓇᖅᑐᒻᒪᕆᐊᓗᓪᓗ ᑲᒪᒋᔭᐅᙲᓐᓇᓗᐊᖅᐸᑦ. ᐃᓄᐃᑦ 

ᐱᓗᐊᙱᑦᑐᖅ ᐳᕙᓪᓗᓐᓇᖅᑐᖅ ᓱᕈᖅᓯᒪᔪᖅᒥ ᖃᐅᔨᔾᔪᑕᐅᔪᖃᖏᑦᑐᑦ ᑭᓯᐊᓂ 

ᐅᓗᕆᐊᓇᖅᑐᒦᑦᑐᑦ ᐱᕙᓪᓕᐊᔪᖃᕐᓂᕐᒧᑦ ᐆᒻᒪᕆᑦᑐᖅᒥ ᐳᕙᓪᓗᓐᓇᖅᒥ, ᐃᓅᓕᓴᖅᑕᐅᓂᖅ 

ᐱᒻᒪᕆᐊᓗᒻᒪᕆᐅᕗᖅ.  

ᐊᑑᑎᖃᑦᓯᐊᖅᑐᑦ ᐳᕙᓪᓗᓐᓂᕐᒧᑦ ᐃᓅᓕᓴᖅᑕᐅᓂᕐᒧᑦ ᐊᑐᐃᓐᓇᐅᔪᑦ, ᑭᓯᐊᓂ ᓇᓗᓇᐃᖅᓯᓂᕐᒧᑦ 

ᑕᐃᒃᑯᓇᖓᑦ ᐃᓅᓕᓴᖅᑕᐅ.ᕆᐊᓕᓐᓂᒃ ᐱᔭᕆᐊᑐᔪᓐᓇᖅᑐᖅ ᐋᓐᓂᐊᖅ ᐱᒋᐊᕈᓐᓇᕐᒪᑦ 

ᖃᐅᔨᔾᔪᑕᐅᔪᓐᓇᖃᕋᓂ ᐱᕙᓪᓕᐊᓕᓚᐅᖅᑎᓐᓇᒍ ᓯᐊᒻᒪᓚᐅᖅᑎᓐᓇᒍᓪᓗ ᐊᓯᓄᑦ. ᒫᓐᓇᐅᔪᖅ 

ᓇᓗᓇᐃᓯᓇᓱᐊᕐᓂᕐᒧᑦ ᐃᓄᓐᓂ ᐳᕙᓪᓗᓐᓂᕐᒧᑦ ᓄᓇᕗᒻᒥ ᑲᑎᓯᒪᔭᖏᓐᓄᑦ ᖃᐅᔨᓇᓱᐊᕐᓂᒃᑯᑦ 

ᐋᖅᑭᑦᓱᐃᓂᕐᒧᓪᓘᓐᓃᑦ ᑕᖅᑭᕋᓴᓐᓄᑦ ᓄᓇᓕᓕᒫᓂᒃ ᖃᐅᔨᓴᕐᕕᖃᕐᓂᕐᒧᑦ. ᑖᒃᑯᐊ ᖃᐅᔨᓴᕐᕕᐅᔪᑦ 

ᑐᙵᕕᖃᖅᑐᑦ ᓄᓇᓕᓐᓂᑦ ᐱᔭᕇᖅᓯᓂᕐᒧᑦ ᐅᕕᓂᒃᑯᑦ ᖃᐅᔨᓴᖅᑕᐅᓂᕐᒧᑦ, ᓄᕙᒃᑯᑦ 

ᖃᐅᔨᓴᖅᑕᐅᓂᕐᒧᑦ, ᓴᕝᕕᖓᒍᓪᓗ ᐊᔾᔨᓕᐅᖅᑕᐅᓂᒃᑯᑦ. ᑭᓈᓗᖃᕐᕕᒻᒥ ᖃᐅᔨᓴᕐᓂᖅ 

ᐃᑲᔪᕈᓐᓇᖅᑐᖅ ᑐᕌᒐᖃᕐᓂᕐᒧᑦ ᓄᓇᓕᓕᒫᓂᒃ ᖃᐅᔨᓴᕋᓱᐊᕐᓂᕐᒧᑦ ᐱᔭᕆᐊᖃᓪᓚᕆᑦᑕᖏᓐᓂᒃ. 

ᑭᓈᓗᖃᕐᕕᒻᒥ ᖃᐅᔨᓴᕐᓂᖅ ᖃᐅᔨᓴᒐᔪᖃᑦᑕᓂᕐᒧᑦ ᑭᓈᓗᓐᓂᒃ ᖃᐅᔨᓴᕋᔪᓐᓂᕐᒧᑦ 

ᖃᓂᒻᒪᓯᖅᑖᕐᓂᕐᒧᑦ ᖁᐱᕐᕈᐊᕐᔪᓂᓪᓘᓐᓃᑦ ᐊᓇᖓᓃᑦᑐᓂᑦ ᐃᑎᕈᖏᓐᓂᓪᓘᓐᓃᑦ 

ᐊᐃᑦᑐᖅᑕᐅᓯᒪᔪᑦ ᐃᓄᐃᑦ. ᑕᐃᒪᙵᓂᑦ ᓄᕙᕐᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᖅ, 

ᑭᓈᓗᖃᕐᕕᒻᒥ ᖃᐅᔨᓴᕐᓂᖅ ᐱᒻᒪᕆᐅᕗᑦ ᐱᓕᕆᔾᔪᑕᐅᓗᓂ ᖃᐅᔨᓴᕐᓂᕐᒧᑦ 

ᐊᐃᑦᑐᖅᑕᐅᔪᓐᓇᖅᑐᓄᑦ ᐋᓐᓂᐊᓄᑦ ᑲᓇᑕᒥ ᓄᓇᕐᔪᐊᕐᒥᓪᓗ, ᑭᓯᐊᓂ 

ᖃᐅᔨᓴᕐᓂᖅᑕᖃᑦᓯᐊᖅᓯᒪᖏᑦᑐᖅ ᑭᓈᓗᓐᓂ ᖃᐅᔨᓴᕐᓂᕐᒧᑦ ᐳᕙᓪᓗᓐᓂᕐᒧᑦ. 



ᑖᓐᓇ ᖃᐅᔨᓴᕐᓂᖅ, ᑮᓇᐅᔭᖃᖅᑎᑕᐅᔪᖅ ᑲᓇᑕᒥ ᐱᓕᕆᕝᕕᐅᔪᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ, 

ᖃᐅᔨᓇᓱᐊᕐᓂᕐᒧᑦ ᑭᓈᓗᓐᓂᒃ ᖃᐅᔨᓴᕐᓂᖅᑕᖃᑐᐃᓐᓇᕆᐊᖃᕐᓂᖓᓄᑦ ᓇᓗᓇᐃᖅᓯᓂᕐᒧᑦ 

ᓄᖅᑲᑎᑦᓯᓂᕐᒧᓪᓗ ᓯᐊᒻᒪᓂᕆᔭᖓᓄᑦ ᐳᕙᓪᓗᓐᓂᖅ ᓄᓇᕗᒻᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐳᕙᓪᓗᓐᓂᕐᒧᑦ ᖃᐅᔨᓴᖅᑕᐅᓂᖓᓄᓪᓗ, ᐅᕗᙵᕐᓗᑎᑦ 

https://taimatb.tunngavik.com/.      

https://taimatb.tunngavik.com/

